
				এই পাতাটির মুদ্রণ সংশোধন করা প্রয়োজন। 
করিলেন। পাশের ঘরে সেকেণ্ড পণ্ডিত মহাশয়ের হুকোর শব্দ অদ্ভুত ক্ষিপ্ৰতার সহিত বন্ধ হইয়া গেল। সঙ্গে সঙ্গে তঁহার উচ্চকণ্ঠ LBLBD DDDBBDB DBBD SS BBDBDD BBDBBDS DDDDS LBBBD DBDDBDB কমললেবু দেখিয়াছ, পৃথিবীর আকার-এই হরেণ-কমলালেবুর मुgiशू 6१iाढाकद्वि
হেডমাস্টারের পিছনে পিছনে ইন্সপেক্টর ঘরে ঢুকিলেন। বয়স চল্লিশ বিয়াল্লিশ বৎসর হইবে, বেঁটে, গৌরবর্ণ, সাটিন জিনের লম্বা কোটি গায়ে, সিস্কের চাদর গলায়, পায়ে সাদা ক্যাম্বিসের জুতা, চোখে চশমা। গলার স্বর ভারী। প্ৰথমে তিনি অফিস-ঘরে ঢুকিয়া খাতাপত্ৰ অনেকক্ষণ ধরিয়া দেখার পরে বাহির হইয়া হেডমাস্টারের সঙ্গে ফাষ্ট ক্লাসে গেলেন। অপুর বুক টিপ টপ করিতেছিল। এইবার তাহাদের ক্লাসে আসিবার পালা । তৃতীয় পণ্ডিত মহাশয় গলার সুর আর এক গ্রাম চড়াইলেন ।
ইন্সপেক্টর ঘরে ঢুকিয়া বোর্ডের দিকে চাহিয়া জিজ্ঞাসা করিলেন, এরা কি ভগ্নাংশ ধরেছে ? তৃতীয় পণ্ডিত মহাশয়ের মুখ আত্মপ্ৰসাদে উজ্জল দেখাইল ; বলিলেন, আজ্ঞে হঁ্যা, দু' ক্লাসে আমিই অঙ্ক কষাই কি না । ও ক্লাসেই অনেকটা এগিয়ে দিই।--সরল ভগ্নাংশটা শেষ করে ফেলি
ইন্সপেক্টর এক এক করিয়া বাঙলা রিডিং পড়িতে বলিলেন। পড়িতে উঠিয়াই অপুর গলা কঁাপিতে লাগিল। শেষের দিকে তাহার পড়া বেশ ভাল হইতেছে বলিয়া তাহার নিজেরই কানে ঠেকিল । পরিষ্কার সতেজ বাঁশির মত গল ; রিনারিনে মিষ্টি । --বেশ, বেশ রিডিং । কি নাম তোমার ? তিনি আরও কয়েকটি প্রশ্ন করিলেন । তারপর সবগুলি ক্লাস একে একে ঘুরিয়া আসিয়া জলের ঘরে ডাব ও সন্দেশ খাইলেন। তৃতীয় পণ্ডিত মহাশয় অপুকে বলিলেন, তুই হাতে ক’রে এই ছুটির দরখাস্তখানা নিয়ে বাইরে দাড়িয়ে থাক, তোকে খুব পছন্দ করেছেন,

